
Apòkrifë – 25 (Do Starzińsczégò Anioła) 
 
Swiãti Michale Aniele,  
Co wôżisz dobré ùczinczi  
W stôrim starzińsczim kòscele  
Nad głowama wiérnëch milczisz... 
 
Mòże chto slowã òchëbë  
Òbrazëł béł Bòżą Mãkã…?  
Abò dze pùscëłë nerwë  
Na nierobijôsza – zãca… 
 
A mòże mëslëska szpetné  
Kòl cëzy białczi sã krąca…  
Chtos kòmùs ùkrôdł miészk dëtków…  
Krómòwô pòd nosã zbùrcza… 
 
Zaklnąn, bò spùrgnąn sã z rena  
Slédny ùjachôł autobùs  
Abò, bò sztrómù zafela  
Przë tim, że robił – ùdôwôł… 
 
Të nawetk nie mrëgniesz òkã  
Na nitkã ruchnã nie zrëszisz…  
Mòże chcesz miec swiãti spòkój  
Co sã przed niedzelą wëspisz… 
 
(…) 
 
Je naszim na zemi stróżã,  
Co wstec prowadzy za rãkã  
A czedë grzmi żëcô bùrza  
Òn ò nas, biédnëch, pamiãtô… 
 
I żóden na drogã lëchą  
Nie zblądzy za Jegò widã  
Jesz chwôlëc bãdze sã drëchóm:  
Tak mie sczerowôł sóm Michôł… 
 
Grzéch z ògnia mieczã wëpôli  
Précz znëkô słowa bluzniercë  
W skrzidłã ùbëtkù nałowi  
A stojec mdze przë mi smiercë… 
 


